
Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

1. Кои се главните проблеми? 

Македонското казнено законодавство од усвојувањето на Кривичниот законик во 1996 година  ("Службен весник на Република Македонија" бр. 37/96 )  до денес поминува низ повеќе фази и измени. 


Последните години Министерството за правда посебно внимание посвети на реформата на казненото право, како процесното така и материјалното. Основните принципи и насоки на реформата беа утврдени во Стратегијата за реформи на казненото право.

Изминатиот период во Република Македонија карактеристичен е процесот на динамични општествено економски процеси. Појавата на овие тенденции ја наметнуваат потребата од соодветни казнено правни механизми како нивен одговор. Заради тоа, се наметна потребата од пропишување на нови кривични дела, редефинирање на веќе постојни кривични дела и зајакнување на казнената политика. Целта на овој предлог е кривично правно да се нормираат одредени ситуации кои досега претставуваа правна празнина и во практиката беа можност за одредени злоупотреби. Ова пред се се однесува на кривичното дело „Кражба“; потоа кражбата на собрана и дистрибуирана вода за пиење и други предмети во општа употреба; кражба на електрична енергија, топлинска енергија или природен гас; узурпација на земјоделско земјиште во туѓа сопственост; издавање на задолжница без покритие; усогласување со Законот за ревизија; како и вградување на препораката од Извештајот од Третиот круг на оценка  на ГРЕКО.  
2. Кои се можните решенија (опции)? Кои регулаторни или нерегулаторни мерки би можеле да се разгледаат?

· Опција 1: “Не прави ништо” односно да не се донесува нов закон

· Опција 2: “Донесување на Закон за изменување и дополнување на Кривичниот законик”
     Најсоодветно решение е подготовката на предлог за изменување и дополнување на Кривичниот законик, со кој се одстрануваат одредени слабости лоцирани во досегашната примена на законот, како и усогласување со  Законот за ревизија и Законот за задолжница.
3. Кои се засегнатите страни кои ќе бидат вклучени во процесот на проценка на влијанието на регулативата?

          Во текот на подготовката на предлог законот, во рамки на работната група учествуваа претставници на правосудните органи, претставници од надлежни министерства и професори по казнено право. 

Б. Планирање на потребната работа за проценка на влијанието на регулативата

1. Кои информации и податоци се веќе достапни? 

Министерството за правда пред да пристапи со подготовка на предлогот за измени и дополнувања на Кривичниот законик, ги имаше во предвид заклучоците од Владата на Република Македонија, а кои се однесуваа на доставени информации од надлежни органи по повод проблеми со кои се соочуваат истите. За време на работата на работната група и при формулирањето на одредбите за измени и дополнувања беа присутни претставници од надлежни органи, кои ги образложија проблемите со кои се соочуваат во текот на работата. 
 

2. Кои дополнителни информации и податоци треба да се соберат?


/
3. Кој тип и ниво на проценка е потребно (Иницијална или Комплетна проценка на влијанието на регулативата – принцип на пропорцијална анализа)?

Потребно е Иницијална процена на влијанието на регулативата.
4. Дали ќе се формира меѓуресорска работна група за спроведување на проценка на влијанието на регулативата и кои институции ќе се вклучат?


Предлогот за изменување и дополнување на Кривичниот законик е подготвен од страна на работна група формирана со решение на Министерот за правда. Во работната група беа вклучени претставници од правосудните и други надлежни органи, како и професори по казнено право.
Дел 2: Подетално планирање, вклучително со време и ресурси
(забелешка: овој дел е за интерна употреба на Владата на Република Македонија)
В. Временска рамка

1. Кога ќе започнат активностите за проценка на влијанијата на регулативата?

2. Доколку се планира вклучување на надворешни консултанти (на пример за анлитички студии, собирање на информации итн) која е временската рамка предвидена за процесот на набавка и договарање?


Не е предвидено вклучување на надворешни консултанти. 

3. Кога предлог законот и проценката на влијанието на регулативата ќе бидат поднесени до Генералниот секретаријат?
Јули 2012 година.

Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлогот за донесување на закон? 


Доставениот предлогот е подготвен од страна на членовите на работната група задолжена за подготовка на измени и дополнувања на Кривичниот законик. 

